
KELAB DAN PERSATUAN UUM COB PAMER PRESTASI CEMERLANG 

 
UUM ONLINE: Program Interaksi Bersama Pemimpin Pelajar dan Iftar Ramadhan 2019 
telah diadakan pada 23 Mei 2019 (Khamis) bertempat di EDC, Hotels & Resorts UUM.  
 
Program ini merupakan acara tahunan yang dilaksanakan dan melibatkan kesemua kelab 
dan persatuan di bawah Kolej Perniagaan (COB) bagi meraikan serta menghargai jasa dan 
usaha gigih pelajar-pelajar dalam melaksanakan program yang telah dirancang.  

Dekan Pembangunan Pelajar dan Alumni, UUM COB, Dr. Herman Shah Anuar dalam 
ucapannya turut berterima kasih kepada semua persatuan dan kelab di bawah PPA UUM 
COB kerana telah menunjukkan usaha dalam meningkatkan prestasi program yang 
dianjurkan.  

Beliau juga berharap agar program-program lain yang dijalankan selepas ini lebih berdaya 
saing serta memberi impak yang tinggi selaras dengan objektif penubuhan kelab. 

Turut diadakan sesi penyampaian sijil penghargaan dan anugerah kepada kelab yang 
menunjukkan prestasi cemerlang sepanjang setengah tahun pertama 2019.  

Sesi tersebut dikendalikan Timbalan Dekan PPA COB, Dr. Muhammad Rosni Amir Hussin 
dan telah disempurnakan oleh Dekan PPA COB.  

Kelab yang telah diangkat sebagai pemenang Program Terbaik setengah tahun pertama 
adalah adalah HRMC, (HR Community Engagement 4.0 - Exploring Northern Of Borneo With 
Original Sabahan), MOTIC (Green Environment: Lets Recycle With The Diamonds Waste), 
ECOSA (Leadership Camp), FABS (Banking Awareness 3.0), IFBA (Community 
Engagement of Islamic Finance Awarness (CEIFA). Kelab MOTIC juga diangkat sebagai 
penerima Anugerah Khas Kecemerlangan Terpimpin.  

Hadir sama pada majlis tersebut ialah Pengerusi Jawatankuasa Pembangunan Pelajar Pusat 
Pengajian UUM COB, Wakil Tetap Praktikum dan Kerjaya, Penasihat Kelab/Persatuan, 
pegawai dan kakitangan PPA UUM COB, Wakil Majlis Perwakilan Pelajar serta pelajar 
mobiliti dari Universiti Malaysia Sabah. 

Majlis diakhiri dengan jamuan berbuka puasa. 

